
Filipi yaaba

1Poli yeni Timote Jesu Kiristo tuonsonba dangi
ya tilisonkaali ne Filipi dogu ninanba yaaba n
nua Kiristo yeni Kiristo nitaanli liiga yaaba yeni
a tuonjaana liiga yaaba po; 2 yin ya ye yeni
Ti Bda yeni ti Diedo Jesu kiristo nalbalga yen
bi yanduanma. 3 N ya tiadi i po ya yognu
kuli, n yi jaandi ki tieni n Tienu balga. 4 N
ki sundi min jaandi ya yognu kuli, ikuli po, ke
min jaandi yeni li pamanli. > Kelima yin baa ya
laabaalinamo biinu hali 1i daacincinli, ki taa ki
cua yeni mola ne. 6N pia li dandanli ke yua
n cili li laabaalpamo i niinni ba suagi ku dudili
hali Jesu Kiristo daali. 7 Li tie moni ke n pia pali
nni buama ikuli po, kelima ikuli ye n pali nni.
Ikuli den tie n jakodlieba, ki baa nalbalga, ban
den luoni nni li kpaadidieli nni, n buudi jiama
yognu yeni min den saa i moni o laabaalnamo
po ya yogu. 8 Kelima, U Tienu tie n kasiedi ke n
pia mi buacianma yeni min ya ye yeni ikuli yeni
Kiristo nininpadi. ° Min jaandi ki miadi yaali
ikuli po tie, ke i buama 1 ya yabdi ki pugdi mi
banma nni yeni li yantiaganli nni. 10 Ke yin fidi
ki gagdi yaali yaali n nani, ki dagdi, ki ya tie ya
niteginkaaba n ki pia taglibakuli Kirito guanma
daali. 11 Ke yin ya ghie yeni mi teginma luanli
yaali n fnani Jesu Kiristo kani, U Tienu kpiagdi
yeni o teginma po. 12 N kpiiba, n bua yin ya
bani ke min la ya fala kuli ki pani nni ke min

yadi ki waani o laabaalpamo. 13 Mbolane, laa ji
duagi Roma sejenba yaaba n guu li kpaaddieli
yeni u dogu nni nitianba kuli po, ke bi luoni
nni li kpaadidili nni kelima n yadi ki wangi
ya laabaalnamo n nua Kirito po i. 14 Yaali n
pugdi, ti dudugdi danba boncianli yadi ki wangi
0 laabaalnamo Kiristo po yeni li papaali yeni
ania, kaa ji jie kelima bi dudugdi U Tienu po
ji cie, Bi maadi Jesu maama Kkelima bi la nni
ke n yadi ki wangi o laabaalnyamo li kpaadidieli
nni. 15 Li tie moni ke bi niba ye, ki wangi o
laabaalnamo 1i nunpoli yeni ki nanga po. Ama
nitianba mbo li tuagi u sannamu i ki yadi ki wangi.
16 nitianba tuuni kelima bi bua Kiristo, ki tie ania,
ke ban yadi ki waani yaaba n ki bani Kiristo
o laabaalnamo. 17 Ama yaaba n tuuni Jesu po,
ki lingi bi yuceli buama ki tuagi u sannamu, bi
lingi ke ban ymadi n yama li kpaadidieli nni i.
18 Lani ki pia mayuli, Bi niba yadi ki wangi o
laabaalnamo Kiristo po, lan tie moni ii, tofaama,
n pali mani kelima o laabaalnamo nan li yadi ki
suagdi i. Yende, n pali baa li mangdi ki pugdi
i. 19N pali mani kelima n bani ke U Tienu ba
faabi nni, ki fiani nni li kpaadidieli nni. O ba
tieni la kelima n bani ke i jaandi n po ke Kiristo
Foyjanma todli mo ye yeni nni. 20 N pali paa, ke
n bani ke n kan gbali n tuonli, molane, n ji pia
li papaali nani min den li pia li yognuba yeni.
21 Mini ya po n yema tie ke min kpiagi Kiristo yua
n tie n miali i, mi kuuma tie mini ya po fiuadi i.
22N ya baa pia miali tinga nni ne, li tie ke min ya
tuuni Kiristo po i. N ji ki cili ki bani min ba lugdi

yaali. 23 N buama yabi ke min yaadi ki ban ya ye
yeni Kiristo, lani n pia mayuli n po. 24 Ama yinba
ya po, li bi baa npani ke min min ya ye i. 25 Yaali
n pugdi, n bani ke n baa ye yeni yi, ki todi yi, i
banma yeni i dudugdi Kiristo nni 11 suagi ki cie.
26 Lanwani ii, n ya guani i kani, Kiristo nalbalgo
po, i pala ba mangi. 27 Yin ya ngua ya yema n
dagdi yeni Kiristo laabaalnpamo. Lanwani ii, li ya
tie ke n fidi ki guani i kani bii min ki fidi ki guani,
min ya ye mi yenanma nni, ke i laabaalo wangi
ke i pia yantiayenli, ki kubi ti dudugdi ke li paa
o laabaalnamo po. 28 Da cedi mani i yibalinba i
jieni yi. I papaali ba kadi ki waani ke U Tienu ba
biani ba, ki nan faabi yinba. 29 Kelima U Tienu
nalbalgo po, o puni u sanu ke yin la fala yeni
Kiristo ki go waani i ddugdi o po, 301 ba koni ki
paadi yaaba n pangi o laabaalpamo tuonli. ki
mua ti jadi nani yin la ke n tuuni maama, ki go
li bii ki kubi ti jakondii.

Diangbenga 2

1 Li ya tie ke kiristo paagi i pala, li ya tie
ke o buama pugni yi u fidu, nidugka ya ye, ki
jaandi fonanma yeli po, 2 yin cedi n pamanli
nuadi kelima yin taa buayenma, ki ye yeni mi
taakalma, ki pia yantiayenli. yeni po. 3 Da maali
mani ke yinba n cie yaaba n sieni ki logdi mi
tubonma. yin ya pia li yumiinlj, ki ya colni iyaba.
4] siiga nni oba 1 da lingi o yuli po buama baba,
wan ya lingi yuakuli buama. > Yin ya pia Jesu
kiristo 1 bo pia ya maalma 6 Bda ke o den tie
U Tienu, o naa den bogni o yuli yeni U Tienu.



Filipi yaaba Diangbenga 2:7 iv Filipi yaaba Diangbenga 2:20

7 Ama o jiini o yuli, ki bogni o yuli yeni tuonsonlo
ti siiga nni, ki miini o yli ki tua naaciemo. 8 O
tuo, ki miini o yuli, ki colni hali yeni o kuuma,
hali yeni li daaponponli po kuuma. 9 Lanyapo i,
ke U Tienu mo duoni o, ki teni o ya yeli n cie
a yela kuli. 10 O tieni lani ke Jesu yeli po, dunli
kuli 1 ghaani o nintuali, tanpoli po, ki tinga po
yeni ki tinga tiipo kuli. 11 O teni lani ke lanbu
kuli 1 yaadi ki saa i moni, ke Jesu kiristo tie
Badciamo, Ti Bda U Tienu kpiagdi po. 12 Lanwani
ii, n buakaaba, nani yin colni yognu kuli, ke laa
tie n nintuali nni baba ka, ama molane ba min ki
ye yeni kuli yin ya tuuni yeni ti jawaandi yeni mi
ghannandigbhima, ki lingi i faabma. 13 Kelima U
Tienu n ye 1 niinni ki pugdi mi yanbuama yeni ya
tuona n tie o pamancianli 14 gan tuuni ya tuonli
kuli, nan na i fanfabni, yeni i bulmi. 15 Ya tuuni
mani yeni ki ya tie momondanba yaaba n ki pia
tagli, U Tienu bila yaaba n ki pia taglibakuli. Ya
tuuni mani yeni, ki ya nilgi, ki tuudi nani ya
yenma n yendi nanduna, ya nifiima n biidi ki
tudi u sanu siiga yeni. 16 Ya kubi mani limiali
maama ke li paa, ke mi baa ya moni n pia ti
kpagdi Kiristo daali. Lanwani ii, n ba bandi ke
n ki sani nonma fanma bii ke n ki soni fanma.
17 Ama, ba bi ya kpa nni, ki wuli n soma, ki yidi
salga, 1 dudugdi po, n pali baa mani, min mangi
n pali yeni ikuli. 18 Li baa tie yeni i mo yapo,
yin waani i pamanli, ki mangi i pala yeni nni.
19 Ama, n pia li dandanli O Diedo Jesu nni, ke
0 ba soni Timote i kani ke 1i kan waagi, lani ii,
n ba ga i laabaalo lan paagi n pali. 20 Kelima,

mii pia nitiano yua ya ya tuada n wangi yeni i
moni, ke o pali siadi i po. 21 Kelima bikuli lingi
bi yuceli fiuadi i, bi naa lingi Jesu Kiristo bona
ka. 22 Ama, i bani Timote 11 soni ya tuona o bda
po ki waaani wan pia ya mayuli, lanwani ii, o
soni yeni nni, o laabaalnpamo yadiwaanma nni.
23 Lanwani ii, n daani ke n ya fidi ki bandi n
maama n ba juodi maama kuli ii, min soni o i
kani 24 Ama mini mono dugi O Diedo po ke li kan
waagi ke mii guani i kani. 25 Ama n maali ke li
npani ke min soni Epapeoditi wan guani i kani. O
tie ninja yeni n tuonsonlielo yeni n jakondlielo,
ki tie i tondo yeni 1 naaciemo yaali nua min pia
ya buama po. 26 Yin ghadi ke o yia, li den kpa o
gbanu ki yagni o yama, ke o den bua wan ya ye
yeni i kuli. 27 Kelima o den yiagi paaa, ke li den
sieni waamu wan kpe. Ama U Tienu den waani
o niningbadma o po, li ki tie ani baba ya po ka,
n mo yapo ke min da ye yeni yanyagdi n tuu
yanyagdi. 28 Lanwani ii, n ba jalgi ki soni o, wan
guani i kani, yin la o, i pala 1 mangi, mini mo
1 fuodi yeni ti yanyagdi. 29 Yin ga Epafroditusi
cangu yeni O Diedo yama li pamanli nni. Yin ga o
yeni ya colingu n dagdi yeni li nibuolu. 30 Kelima
Kiristo tuonli po i, ke o den nuudi mi kuuma. O
den luni o miali, ki soni ya tuona ke i bi kan fidi
ki soni, ki todi nni.

Diangbhenga 3
1 Yaali n sieni, n kpiiba, yin mangi i pala O
Diedo nni. N ki cogi yeni min tundi ki dangi
maayenma po, ki kpaagi i tuba. mi ba todi ki



Filipi yaaba Diangbenga 3:2 Vi Filipi yaaba Diangbenga 3:12

faabi yi. 2 Yin fangi i yula yeni i sangbanli.
yin fangi i yula yeni ti tuonbiadi danba. Yin
fngi i yula yen ku konciabiigu danba. 3 Tinba
wani, ti pala mani kelima ti nua mi fojanma
i ku pugi U Tienu yeni i momoni. Tinba n
ku ku konciamongu, Ti jaandi U Tienu yeni mi
Fonjanma i. Ti kpiagdi mani i Jesu yeli po. Tinba
wani ki kuani ti dandanli ti ghannandi nni. 4 Nilo
ya bi ba dugi ti ghannandi po, ki mangi U Tienu
pali, li bi baa tie mini i. 5 Mini kua ku konciagu,
ban mali nni li daaniili daali i. N tie Israyeli yua
1, Benjamina cugli nni yua. Nilo ki tie Ebrewu
buolu ki pundi nni. N yaajanba kuli bo tie
Ebrewu buolu i. N colni Moyiisi yikodi yeni li
tundma kuli, ki tie Farisieni. ¢ Min den bua
ya tuoni n tie min ya falgi bi Kiristo nitaanli,
lanyapo, n den ki pia taglibakuli ke yi nua yiko.
7Lanya bona kuli den tie n po fiuadi i, n ji diidi ki
sua ke li tie yaali n ki pia mayuli i kelima Kiristo
po. 8N ji nua bonli kuli ke li tie n po tingbali i,
kelima n Diedo Jesu kiristo bancianma po, yaama
ya po ke n noli likuli, ki ji nua li nani ti totogdi
yeni, ke min fidi ki nagni Kiristo. ° wan diidi
nni, ke laa tie mi colni yiko ka, ama lan ya tie
min dugi Kiristo po, ya teginma n fani U Tienu
kani, kelima ti dudugdi po. 10 Ke min fidi ki bandi
Kiristo yeni o faadma paaciamu, ki taani yeni o
o falaciamo nni, ki nandi yeni o o kuuma nni ki
lebdi n yema, 11 Li ya tie ke li ba fidi, ne yeni
bi tinkpiba fiima yogu. 12 Li ki tie ke n baa a
bona kuli ka, bii ke n bandi bonli kuli ki gheni
ka. Ama, n tiini ki lingi ke min cuo ki mubni,

kelima Kiristo n cuo mini mo. 13 N kpiiba, n ki
maali ke n fidi ki mubni li, ama bonyenli ye: N
sundi yaali n dugi li puoli, ki nan nua yaali n
ye li liiga. 14 N tiini ki deli yaali n ye liiga, ke
min baa 1i seli paabu, ki ya pia ya miali n ki
pia ghenma yeni U Tienu. O yini nni lanyapo
1, ke Jesu Kiristo diidi ki sua ke n dagdi yeni li.
15 Lanwani ii, tinba yaaba ya dudugdi n cie, tikuli
N ya pia yantiayenli. I ya pia maaltoma mo, U
Tienu ba dogdi ki waani yi. 16 Tin ya bani ke tin
sani ki pundi naani ne, ti dudugdi baa suagdi ki
pugdi Jesu Kiristo nni i. 17 N kpiiba, ikuli 11 ya
tie yaaba n togdi mini, yin ya nua yaaba n cuoni
ki togdi n nannanli. 181 siiga boncianli yedi ke
bi dugi Jesu Kiristo nni, ama, bi yie wan tieni ti
po yaali li daaponponli po. N tundi ki maadi yi li
po i, n go ji maadi molane mani n yeni, ki buudi.
19 Bi ba juodi bi miali mi tudma nni i, kelima
bi tienu tie bi puogu i, ke bi seli mo tie i fee, bi
maalma dagdi nanduna bona po baba i. 20 Ama,
ti ya deni ye tanpoli i, naani ke ti baa guu ti Diedo
yeni ti candaano Jesu Kiristo. 21 O ba lebdi ti fee
gbanu, wun nandi yeni o kpigdi gbhannandi. O ba
tieni la kelima ya paaciamu po ke o yendi bona
kuli.

Dianbghenga 4

1Lanwani ii, n donlbuadba, n bua yi boncianla,
yinba n tie n pamanli yeni yaaba ya po ke U
Tienu ba pa nni n panpaani. N buakaaba, yin ya
kubi O Diedo sanu ke li paa 2N paandi Efodi pali,
ki paandi Sentise pali, ke ban ya pia yantiayenli

O Diedo sannodma nni. 3 Ke fini, n jaantielielo, n
mia nja ke yan todi bi puoba yaaba ki go soni yeni
nni, ki todi ke ti yadi ki waani o laabaalnamo,
yeni Klema, yeni n tuonsonlieba yaaba ya yela
diani 1i miali tili nni. 4 Yin mangi i pala O
Diedo yeli po, yognu kuli; n waani mi liema
ke yin mangi i pala. 5 Bi niba kuli i bandi i
nimondi, O Diedo cuama ji ki fagi. ¢ Da fabni
mani bonlibakuli po. Ama, ya maama n ye
kuli, yin Jaandi, ki gbaani dunli, ki tieni balga
ki ani i buama ki piani U Tienu. 7 Yeni, U Tienu
yanduanma yaama n cie yantiaganli kuli, baa
guu i yantiana yeni i maalma nani jakondo yeni
Jesu Kiristo nni. 8 Yaali n pugdi, n kpiiba, Yaali
n ye, ki tie momoni, ki pia ti kpiagdi, ki tiegi,
yaali n ye kaa pia jogindi, yaali n tie buama
yaali, yaali n dagdi yeni mayuli, yaali n dagdi
yeni li seli yeni ti kpiagdi 11 ya tie yin baa pia
ya maalma. ° Yin bangi yaali, yin ga yaali yeni
yin gbadi yaali n kani, yeni yin la yaali n yema
nni, yin taa 1i ki soni tuonli; yeni ke U Tienu yua
n tieni mi yanduanma baa ye yeni yi. 10N pali
mangi boncianla O diedo po, yeni yin yuandi ki
guani ki pandi i todli yeni i yankuali n niinni. B4
i ya den pia todli n po, i nan den kan baa sanu.
11N ki yedi yeni ki bua maadi ke bonli podi nni
ka. Kelima, n bangi min ba tieni maama, ba lan
li baa maama kuli, n pali i ya mani. 12 Bonli 1A
podi nni ii, n ba bandi mi yema; bonli i ki muani
nni mo, n go bani li yema. Lan li baa maama
kuli, n bani 1i guoli, ki go bani mi koma, n bani
li baali ki go bani mi luoma 13 Yua n puuni nni u

paalu yeli po, n ba fidi ki tieni likuli. 14 Ama i den
nanbi yeni yin den todi nni, lan den paa n po ya
yogu. 15Yinba, Filipi yaaba, i bani ke min den cili
o laabaalnamo yadiwaanma, ki nani Maseduani
ya yogu, Kiristo nitaanlibakuli ki den todi nni, ki
teni nni bii ki ga bonli n kani kase yinba baba.
16 B4 min den ye Tesaloniki, i den soni li todli
ke 1i cie taalyenma, yaali n podi nni po. 17 N ki
maadi ki lingi todli ka, ama, n lingi ya luanli n
ba pugni i piama i. 18 N baa bonli kuli, ke bonli
ji ki muani nni. N buama kuli tii. N ga yin nagni
Epafroditi ya paabu n po. Bu den tie ya tolaale
nuulu n mani, nani ban yidi ya U Tienu ya salga
ke o ga yeni, ke li mangi o yeni. 19N Tienu mo ba
diidi o kpiagdi Jesu Kiristo nni, ki puni yi yin bua
yaali kuli, ke li nua o piama. 20 Mola, Ti Bda yeni
Ti Tienu 11 baa ti kpiagdi li bina yeni li bina. Ami.
21 Fuondi mani n po bi dugikaaba kuli. Bikuli tie
U Tienu yaaba i. Nekanba dugikaaba yeni mini
kuli mo fuondi yi. 22 Yaaba n ye nekanba kuli mo
fuondi yi; li yanbi ki nua ya dugikaaba n tuuni
o badciamo Sesari badciagu nni. 23 N buacianma
n tie ke ti Diedo Jesu Kiristo foanma 1 todi yi
yeni ki nunmanga.

